
Paamiuni Najukkamik ataatsimiititaliami ilaasortat:

Siulittaasoq Lucia Møller-Grønvold

Siulittaasup tullia Ulrik Mathiesen

Ilaasortaq Jørgen Jakobsen

Ilaasortaq Jakob Thorsen

Ilaasortaq Hermann Hegelund



Qaammat tulliani Paamiut helheds pillugu innuttaasunik ulloq 14. februar 2019 nal.: 19:00, Majoriaq-mi
ataatsimiisitsisoqassaaq. Sanarfinermik immikkoortortaqarfik nuummiit peqataajartorlutik tikissapput, ullorlu 13.
februar 2019 nal.: 15:00 piareersaanertut taallugu naapinneqassallutik.



Ulloq 14 januari 2019 aningaasaqarnermik ataatsimiititaliaq ataatsimiinnerminni ukioq 2019-mut
aningaasaliissutissat tamakkiisumik akuersissutigaat, immikkut oqaasertalernagit.

Ukioq 2019-mut aningaasaliissutaasut kr. 350.000.- ipput. Aningaasalliissutaasut ulloq 16. januar 2019 killiffiat
imatut isikkoqarpoq.

Atugassat: Atuisimaneq: Killiffik:

Kr. 350.000.- 0.- 350.000.-



Najukkami Ataatsimiisitaliami ilaasortap Jakob Thorsen-ip, siusinnerusukkut siunnersuutaa malillugu, Paamiuni
illoqarfiup aqquserngisa ilaat kalaallisut atsersorneqarnissaat siunnersuutiginikuuaa.

Taassuma saniatigut aqquserngit maannamut ateqanngitsut marluk atserneqarnissaat siunniunneqarlutik,
tassaasut Nukissiorfiup innaallagiaqarfittaavata tungaanut aqqut, taamatullu mittarfiup tungaanut aqqut.

Nukissiorfiit innaallagiaqarfiup aqquserngata atsernissaanut siunnersuutit sisamat tiguneqarsimapput.
Siunnersuutigineqartullu ukupput:

• Kangilleq

Tunngavilersuutit:

Siulleq: Paamiut oqaluttuarisaanerani Elværkitoqaq, siunissamut ungasissumut eqqaamaneqarniassammat
Nukissiorfiup nutaap pilersinneqarnerata kingorna kangilliunera taaguummut tunngaviusinnaavoq.
(Elværkitoqaq killeq Elværk nutaaq kangilleq).

Aappaattut: Paamiut illoqarfiata aqquserngisa kangillersarimmassuk.

• Eqaligalinngavanut aqqusineq

• Eqaligalinngivit aqqutaa

Tunngavilersuut:

“Elværkip nutaap tungaanut aqusernup atserneqarnissaanut imatut siunnersuuteqarpunga, tamannali
pitsinnagu siunnersuutiga imatut tunngavilersorpara “ujuaannaaqap nakkaaaviata”, tasianiit aammalu
taasuma illuatungaani “ujuannsinnguup “ sukuutsertarfianiit kuunnguit ataatsimut kuuttut ammut Elværkip
nutaap tungaanut aammalu tassanngaanniit ingerlaqqillutik qinngunnguamut atasut kuuat
atseqarpoq“eqaligalinngivit” kuuanik, taaguut taanna atseqaatsiullugu aqqusernup pineqartup
atserneqarnissaa siunnersuutigaara imatut : Eqaligalinngivit aqqutaa.



• Jens Møller aqqutaa

Tunngavilersuut:

Elværkimi sulisarnikuummat.

• Steffen Petersen-ip aqqutaa

Tunngavilersuut:

Ukiorpassuarni Nukissiorfimmi sulisuusimasup, toqukkullu qimagussimasup aqqa tunngavigalugu
atsiunneqassasoq.

Mittarfiup tungaanut aqqutip atserneqarnissaanut siunnersuutit tallimat tiguneqarsimapput.

Siunnersuutit ukuupput:

• Tulugannguanut

Tunngavilersuut:

Tunngaviuvoq mittarfiup sananeqalernerani qaqqat qaartinneqanngikkallarmata mittarfiup tungavigisaa
qaqqap aqqa Tulugannguit.



• Kangerluatsiaanut

Tunngavilersuut:

Aqqusineq Eqalugalinnguaniit Kangerluatsiaanut apuuttoq, atissaa siunnersuutigineqarpoq.

“Meeraagallaratta nipitsat nalaanni nunakkut Kangerluatsiaanut nissilerluta nipisanniartarpugut, maannakkut
aqqusiniornera maliinnavillugu aqquteqarluni. Aqqusineq timmisartoqarfimmut apuuppoq Kangerluatsiaat
tasersua sinerlugu Kangerluatsiaat qaqqaa ilanngartilaarlugu apuuffeqarluni”.

• Paasaasiviup aqqutaa

Tunngavilersuut:

Aqqusernup aappaata, tassalu mittarfiup tungaanut aqqutip atserneqarnissaanut siunnersuutigaara
aqaaqutip taasumaa taagutitoqaa tassalu paasaasiviup aqqutaa, mittarfissap aqqusernga
sananeqanngikkallermat pisortagisuunngitsumik nunaqqatsigiuusugut taamma taasaratsigu
tulluarsorivikkakku taaguutitoqaa “paasaasiviup aqqutaa “ nik atserneqassappat taamatut
siunnersuuteqarpunga .

• Eqaligalinngivit.

Tunngavilersuut:

Meeraagallaratta atuartullu soraaraangatta kuuani eqaligarniariartaratta.

• Emanuel Berthelsen aqqutaa

Tunngavilersuutaa:

Borgmesteriunikuummat.



Inassuteqaat:

Najukkamik ataatsimiititaliaq aqquserngit atissaannik siunniussaqassasut, taamatullu stednavneudvalg-mut
innersuussillutik.



Siulittaasoq Lucia Møller Grønvold-ip siunnersuutigaa nuannisarfimmut trampolininik tunisisoqaqqissasoq.



Siulittaasoq Lucia Møller Grønvold-ip siunnersuutigaa Skøjtinik tunissuteqartoqassasoq.



Siulittaasoq Lucia Møller Grønvold-ip siunnersuutigaa oqaluffimmi/ ilagiit højtalerinik aammalu mikrofon-nik
tunissuteqartoqassasoq.



Anna Albrechtsen ulloq 4 januar 2019 allagaqarpoq, allakkaminilu qinnuteqaatigaa, takornarialerisartut allat
sinnerlugit, illu isersimaffigisinnaasaq perusuersartarfilik kissartortorfigisinnaasarlu.

